
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ և 23-րդ հոդվածների 3-րդ մասերին համապատասխան` Հայաստանի Հանրապետության կառավարությունը որոշում է.
1. <<Հայաստանի Հանրապետության 2011 թվականի պետական բյուջեի մասին>> Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի <<Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին>> N 1748-Ն որոշման N N 5, 10 և 11 հավելվածներում կատարել փոփոխություններ` համաձայն  NN 1, 2 և 3 հավելվածների:
2. 2011 թվականի երրորդ եռամսյակում Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության կրթության և գիտության նախարարությանը հատկացնել 5500.0 հազար դրամ (բյուջետային ծախսերի տնտեսագիտական դասակարգման <<Կապիտալ դրամաշնորհներ պետական և համայնքային ոչ առևտրային կազմակերպություններին>> հոդվածով)` <<Բերդի ավագ դպրոց>> պետական ոչ առևտրային կազմակերպության բակում Մարուսյա Սաղումյանի անդրին կանգնեցնելու նպատակով: 
3. Հայաստանի Հանրապետության կրթության և գիտության նախարարին` սույն որոշման 2-րդ կետով նշված գումարը <<Բերդի ավագ դպրոց>> պետական ոչ առևտրային կազմակերպությանը տրամադրել նվիրաբերության պայմանագրի հիման վրա:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ կրթության և գիտության նախարար Արմեն Աշոտյան
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ

Իրավական ակտի անհրաժեշտությունը (նպատակը).
<<Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունման դեպքում <<Բերդի ավագ դպրոց>> ՊՈԱԿ-ի բակում կկանգնեցվի Մարուսյա Սաղումյանի անդրին:  
Ընթացիկ իրավիճակը և խնդիրները.
Հայաստանի Խորհրդային Սոցիալիստական Հանրապետության վաստակավոր ուսուցչուհի Մարուսյա Սաղումյանը ժամանակին համարվում էր անգերազանցելի մանկավարժ, որը հայկական մանկավարժական դպրոցի բարոյահոգեբանական դաստիարակության և կրթական մշակույթի միջազգային փառքը հասցրել էր գագաթնակետին: 
Կարգավորման նպատակը և բնույթը.
Հայկական մանկավարժական դպրոցի բարոյահոգեբանական դաստիարակության, կրթական մշակույթի զարգացման, դասավանդվող նյութի մեթոդոլոգիաների կատարելագործման նպատակով մանկավարժների նոր սերնդի ոգեկոչումը: 
   Նախագծի մշակման գործընթացում ներգրավված ինստիտուտները և անձինք. 

ՀՀ կրթության և գիտության նախարարության աշխատակիցները: 

         Իրավական ակտի կիրարկման դեպքում ակնկալվող արդյունքը.
Արդյունքում <<Բերդի ավագ դպրոց>> ՊՈԱԿ-ի բակում կկանգնեցվի Մարուսյա Սաղումյանի անդրին, որպես հայկական մանկավարժական դպրոցի փառքը հավերժացնող խորհրդանիշ, ապագա մանկավարժների սերնդին ոգեշնչելու, ոգեկոչելու, թևավորելու համար:  

Արմեն Աշոտյան
Տ Ե Ղ Ե Կ Ա Ն Ք
<<Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
Տ Ե Ղ Ե Կ Ա Ն Ք
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:
3. Այլ տեղեկություններ.

Չկան:

























































































































































